
NVE si fråsegn til offentleg ettersyn av detaljreguleringsplan for fv. 564 

Fløksand-Vikebø - Alver kommune 

Vi syner til brev datert 23.02.2021. Saka gjeld offentleg ettersyn av detaljreguleringsplan for fv 564 

Fløksand – Vikebø.  

Føremålet med planframlegget er å utbetre fv. 564 på strekninga og etablere eit betre tilbod for mjuke 

trafikantar. I utgangspunktet var prosjektet eit utbetringsprosjekt. På grunn av dårlege grunntilhøve ved 

Fløksand/Leiro såg ein seg nøydde til å legge om traséen på austre del av strekninga. Planen er lagt fram 

i to alternativ i aust. Dei stadane vegprosjektet direkte rører ved NVE sine sektorinteresser er det ikkje 

framlagt to alternativ. 

 

Om NVE 

Noregs vassdrags- og energidirektorat (NVE) er nasjonal sektormynde med motsegnkompetanse 

innanfor saksområda flaum-, erosjon- og skredfare, allmenne interesser knytt til vassdrag og grunnvatn, 

og anlegg for energiproduksjon og framføring av elektrisk kraft. NVE har også ansvar for å hjelpe 

kommunane med å forebygge skadar frå overvatn gjennom kunnskap om avrenning i tettbygde strøk 

(urbanhydrologi) NVE gir råd og rettleiing om korleis desse saksområda skal takast omsyn til ved 

utarbeiding av arealplanar etter plan- og bygningslova (pbl). 

 

Utfylling i Rylandsvatnet 

Rylandsvatnet er ein del av den verna Rylandselva. Planen legg opp til ei utfylling i Rylandsvatnet heilt 

sør og aust i vatnet. Konsekvensar av utfyllinga er gjort greie for i planomtalen, og det er utarbeidd 

fagrapportar for fleire tema. Råka strandsone er om lag 200 meter. Over vegen vil det kome ei om lag 17 

meter høg skjæring som vil ligge eksponert mot vatnet. Dei ulike KU tema er vurdert slik: 

 Landskap har stor verdi, konsekvens middels negativ. Vernegrunnlag vert ikkje vesentleg endra 

eller øydelagt. 

 Friluftsliv - vassdraget har stor verdi. Negativ påverknad av tiltaket vert vurdert som avgrensa 

lokalt til Rylandsvatnet.  



 
Side 2 

 

 

 

 Naturmangfald – utfyllinga råkar vasskantsamfunn av stor verdi. Vert øydelagt. Som avbøtande 

tiltak for inngrepet i vatnet legg planen opp til at overgangen mellom vegfylling i vatnet og 

vegfylling over vassflata skal opparbeidast med eit grunnvassområde som legg til rette for 

reetablering av naturleg vasskantvegetasjon. Stadeigne massar skal tilbakeførast til vasskanten 

ved ferdigstilling av fyllinga. Tiltaka er sikra i føresegnene.  

NVE meiner at inngrepa/utfyllinga i Rylandsvatnet er konfiktfull i høve til det verna vassdraget. 

Avbøtande tiltak vil vonleg kunne føre til reetablering av naturverdiar i strandsona. Den høge skjeringa 

sin verknad på landskapet er vanskeleg å avbøte. Vi finn at konsekvensane er tilstrekkeleg utgreidde. 

Dersom planen vert vedteken slik den ligg føre så er det ikkje naudsynt med ytterlegare handsaming 

etter vassressurslova (vrl). Det er likevel viktig å vere merksam på tiltakshavar si aktsemdplikt, jf. vrl § 

5. 

 

Med helsing 

 

Siss-May Edvardsen 

fung. regionsjef 

Toralf Otnes 

senioringeniør 

 

Dokumentet vert sendt utan underskrift. Det er godkjent etter interne rutinar. 

